
Annwyl Gyfaill,

Fferylliaeth gymunedol: Gwasanaeth darparu Cofnod Rhoi Meddyginiaethau
(MAR)

Mae siartiau Cofnod Rhoi Meddyginiaethau (MAR), a ddefnyddir gan ddarparwyr gofal
cartref a gomisiynir gan awdurdodau lleol yng Nghymru, yn helpu i sicrhau bod
meddyginiaethau’n cael eu rhoi mewn modd diogel ac effeithiol, gan helpu i ryddhau
pobl yn gynnar o leoliadau gofal. Mae defnyddio’r siartiau hyn, ochr yn ochr &’r pecyn
gweinyddu gwreiddiol, bellach wedi ei gymeradwyo fel yr opsiwn a ffefrir i weithwyr

gofal cyflogedig sy’n gweinyddu meddyginiaethau yn y gymuned.

Rydym wedi bod yn gweithio’'n agos gyda byrddau iechyd lleol i ddatblygu gwasanaeth
darparu MAR cenedlaethol sydd bellach ar gael i'w gomisiynu gan fferyllfeydd

cymunedol ar draws Cymru.

Mae Fframwaith Cynllunio’r GIG ar gyfer 2023-24 yn ei gwneud yn ofynnol i
sefydliadau’r GIG ddatblygu cysylltiadau agosach gyda llywodraeth leol er mwyn mynd
i'r afael &'r problemau sy’n gysylltiedig ag oedi wrth drosglwyddo gofal, ac mae’r
gwasanaeth darparu MAR wedi cael ei ddatblygu i alluogi fferyllwyr a thechnegwyr
fferylifeydd i ddarparu siartiau MAR clir o ansawdd uchel ar gyfer darparwyr gofal

cartref, er mwyn galluogi gweithwyr gofal cyflogedig i reoli'r broses o roi

meddyginiaethau i'w cleifion mewn modd diogel. Ar 0l iddo gael ei gomisiynu, bydd y
gwasanaeth yn sicrhau mynediad dibynadwy at siartiau MAR, gan wella dulliau o

weithio trawsffiniol ymysg gweithwyr gofal a darparwyr gofal cymdeithasol.

Rydym yn annog byrddau iechyd i weithio gydag awdurdodau lleol i gomisiynu’r
gwasanaeth hwn ar lefel y bwrdd iechyd.

Os oes gennych unrhyw gwestiynau ynglyn & chynnwys vy llythyr hwn, dylech eu hanfon

at arweinydd fferylliaeth gymunedol y bwrdd iechyd lleol perthnasol yn y lle cyntaf.

